SOALAN NO. 73
PEMBERITAHUAN PERTANYAAN BAGI JAWAPAN BUKAN LISAN

MESYUARAT PERTAMA, 

PENGGAL KEEMPAT, PARLIMEN KETIGA BELAS 

MAJLIS MESYUARAT DEWAN NEGARA

PERTANYAAN
:
JAWAB LISAN

DARIPADA
:
 TUAN ENGKU NAIMAH BT ENGKU TAIB 
TARIKH

:
19 APRIL  2016 (SELASA)
SOALAN

:
Tuan Engku Naimah bt Engku Taib minta MENTERI PEMBANGUNAN WANITA, KELUARGA DAN MASYARAKAT menyatakan bilangan kanak-kanak yang memerlukan perlindungan dan penjagaan membabitkan penderaan dan pengabaian di bawah Akta Kanak-Kanak bagi tahun 2010 hingga 2015 dan nyatakan kes penderaan fizikal kanak-kanak bagi tempoh yang sama serta adakah pihak Kerajaan bercadang meminda  Akta Kanak-Kanak berkenaan bagi memantapkan lagi undang-undang berkenaan seterusnya mengurangkan kes penderaan dan pengabaian kanak-kanak serta melindungi hak kanak-kanak.  
JAWAPAN: 
YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,

Kementerian Pembangunan Wanita, Keluarga dan Masyarakat (KPWKM) amat prihatin dan memandang serius kes penderaan ke atas kanak-kanak yang merupakan aset penting yang bakal mencorakkan masa hadapan negara. 

Merujuk Akta Kanak-Kanak 2001, penderaan kanak-kanak terbahagi kepada tiga kategori iaitu penderaan fizikal, seksual dan emosi. Berdasar data dari Jabatan Kebajikan Masyarakat, berlaku peningkatan dan penurunan jumlah kes bagi tempoh enam (6) tahun dari tahun 2010 hingga 2015.  Pada tahun 2010 hingga 2013, jumlah kes penderaan yang dilaporkan terus meningkat iaitu 1,854 kes bagi tahun 2010, 1,975 kes bagi tahun 2011, 2,157 kes bagi tahun 2012  dan 2,346 kes bagi tahun 2013. Kes yang dilaporkan pada tahun 2014 pula mencatat penurunan berbanding tahun sebelumnya iaitu  sebanyak 2,303 kes, dan terus menurun kepada 2,270 kes pada tahun 2015.

Bagi data kes penderaan fizikal pula, berlaku peningkatan kes dari tahun 2010 hingga 2014, iaitu 846 kes bagi tahun 2010,  1,062 kes  bagi tahun 2011, 1,080 kes bagi tahun 2012,  1,134 kes bagi tahun 2013 dan 1,217 kes bagi tahun 2014. Walau bagaimanapun kes yang dilaporkan pada tahun 2015 mencatatkan penurunan iaitu sebanyak 1,167 kes.
Oleh itu, KPWKM telah mengambil tindakan untuk meminda Akta Kanak-Kanak 2001. Pindaan ini meliputi pengenalan kepada dasar-dasar baru yang berkaitan dengan kanak-kanak, menaikkan hukuman bagi kesalahan yang melibatkan kanak-kanak dan penambahbaikan dalam aspek pengurusan kes kanak-kanak yang memerlukan perkhidmatan seperti pemeliharaan, perlindungan dan pemulihan.   
Rang Undang-Undang Kanak-Kanak (RUUKK) Pindaan 2015 telah dibaca untuk kali pertama pada 2 Disember 2015 di Dewan Rakyat. RUUKK Pindaan 2015 ini telah dibahas untuk kali yang ke dua dan ke tiga di Sesi Persidangan Parlimen Kali Ke 13 di Dewan Rakyat pada 6 April 2016 dan telah diluluskan.

